
 

 

 

 

 

 

 

Sisimiut, 13. juli 2016 

 

 

Inatsisartut suleriaasianni § 37 naapertorlugu Naalakkersuisunut imaattunik 

apeqqutissaqarpunga: 

 

Apeqqutit:  

1. Kangerlussuup matuneqarsinnaanera apeqqutaatinnagu Nunatta karsianut 

tapiissutit tamakkiisut allannguuteqannginnissaannik Ineqarnermut, 

Sanaartornermut Attaveqarnermullu Naalakkersuisoqarfiata 

isumaqarnerannut Aningaasaqarnermut Naalakkersuisoqarfiup aamma 

Aningaasaqarnermut ministeriaqarfiup tamanna isumaqataaffigineraat 

Naalakkersuisumiit paasissutissiissutigineqarsinnaava? 

 

2. Kangerlussuarmi innuttaasoqatigiit apeqqutaasa sooq 

akineqarsimannginnerannut pissutaasut Naalakkersuisuniit 

paasissutissiissutigineqarsinnaaappat, qaqugulu akineqarnissaat 

pilersaarutigineqarpa? 

 

3. Nalunaarusiaq ”TAKORNARIARTITSINEQ – INERIARTORNEQ 

SIUARIARNERLU” qanoq akeqarsimanersoq Naalakkersuisut 

paasissutissiisinnaappat? 

 

4. Naalakkersuisut nalunaarusiami ”TAKORNARIARTITSINEQ – 

INERIARTORNEQ SIUARIARNERLU”-minngaaneersunik inuiaqatigiit 

aningaasaqarnerannut naatsorsuusianik sukumiisunik 

saqqummiussisinnaappat? 

 

5. Nalunaarusiami ”TAKORNARIARTITSINEQ – INERIARTORNEQ 

SIUARIARNERLU”-mi oqaatigineqarpoq Kangerlussuarmi mittarfik hub’itut, 

tassa ingerlaqqinnissamut katersuuffittut, atuuttuusoq, taamaasillunilu 

Kangerlussuarmi takornariaqanngitsoq. Tamanna eqqornersoq 

Naalakkersuisut paasissutissiissutigisinnaavaat? 

 

6. Kangerlussuarmi 2014-imi aamma 2015-imi qassinik 

takornariaqarsimanersoq Naalakkersuisut paasissutissiissutigisinnaavaat? 

 (Inatsiartuni ilaasortaq Agathe Fontain, Inuit Ataqatigiit) 

 

Tunngavilersuut: 

§ 37 naapertorlugu apeqqutinnut nummer 110-mut Naalakkersuisut akissutaat 

apeqqutissanik allanik pilersitsivoq. 

 

Pingaartippara paasissallugu bloktilskudimiit Kangerlussuarmi Kulusummilu mittarfiit 

aserfallatsaalineqarnissaannut aningaasaliissutit ingerlatiinnarniarneqarnersut. 

Naatsorsuinermi kisitsisit ilanngunneqassammata.  

Naalakkersuisut tunngavilersuimmata mittarfiit allineqarpata takornarissat amerlanerit 

tikissinnaalerumaartut. Taamaammat paaserusunnarpoq ”TAKORNARIARTITSINEQ – 

INERIARTORNEQ SIUARIARNERLU” ilanngullugu naatsorsuinermi atorneqarsimanersoq 

Kangerlussuarlu naatsorsuusiani ilanngunneqarsimanersoq takornariaqarfissatut. 

Ullut suliffiusut qulit iluanni apeqqutima akineqarnissaat kissaatigaara. 

 


